КОМИ РЕСПУБЛИКАЛӦН ОЛАНПАС

Коррупциялы паныд юалӧмъяс инӧда ладмӧдӧм бурмӧдӧмкӧд йитӧдын Коми Республикаса ӧткымын оланпастэчас актӧ вежсьӧмъяс пыртӧм да Коми Республикаса торъя оланпастэчас акт вынтӧмӧн лыддьӧм йылысь

  Примитӧма Коми Республикаса

  Каналан Сӧветӧн                                              2012 вося урасьӧм тӧлысь 16 лунӧ

1 статья

Пыртны «Коми Республикаын коррупциялы паныд удж йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2008, 9 №, 405 ст.; 2009, 12 №, 200 ст.; 33 №, 609 ст.; 2010, 17 №, 382 ст.) татшӧм вежсьӧмъяс:

1. 2 статьяын:

1) 8 пунктса «в» пунктулын «коррупцияса право торкалöмъяс да (либö) бырöдны налысь колясъяс.» кывъяс вежны «коррупцияса право торкалöмъяс да (либö) бырöдны налысь колясъяс;» кывъясӧн;

2) содтыны татшӧм 9 да 10 пунктъяс:

«9) Коми Республикаса канму чинъясын уджалысь йӧз, - чинъясын уджалысь йӧз, кодъяс пырӧны Коми Республикаса канму чинъясӧ Коми Республикаса оланпасъяс серти (сійӧ йӧз кындзи, кодъясӧс пыртӧма «Коми Республикаса торъя канму чинын уджалысь йöзлы государственнöй гарантияяс йылыс» Коми Республикаса Оланпаслӧн 1 статьяса 2 - 7 пунктъясӧ);

10) Россия Федерацияса нормативнӧй инӧда актъяс:

а) федеральнӧй нормативнӧй инӧда актъяс (федеральнӧй оланподув оланпасъяс, федеральнӧй оланпасъяс, Россия Федерацияса  Президентлӧн нормативнӧй инӧда актъяс, Россия Федерацияса Веськӧдлан котырлӧн нормативнӧй инӧда актъяс, федеральнӧй олӧмӧ пӧртысь власьт органъяс да мукӧд федеральнӧй органлӧн нормативнӧй инӧда актъяс);

б) Коми Республикаса оланпасъяс да Коми Республикаса мукӧд нормативнӧй инӧда акт;

в) муниципальнӧй инӧда актъяс.».

2. 41  статьяын:

1) содтыны татшӧм  21 пункт:

«21) Коми Республикаса канму органъясын, Коми Республикаса меставывса асвеськӧдлан органъясын, мукӧд органын, организацияын, кодъяслы федеральнӧй оланпасӧн сетӧма канму либö мукӧд йӧзводзса торъя уджмог, кварталӧ ӧтчыдысь оз гежӧдджыка аддзӧм торкалӧмъяслысь помкаяс öлöдӧм да бырӧдӧм могысь ёрд решениеяс, ненормативнӧй инӧда актъяс вынтöмöн лыддьöм йылысь, федеральнӧй канму власьт органъяслӧн, Россия Федерацияслöн субъектъясса канму власьт органъяслӧн, меставывса асвеськӧдлан органъяслӧн,  мукӧд органлӧн, организациялöн, кодъяслы сетöма федеральнöй оланпасöн торъя канму либö мукöд уна йöзводзвывса уджмог, да налӧн чина йӧзöн решениеяс да вӧчӧмтор (вӧчтӧмтор) оланпаслы лöсявтöмöн лыддьöм йылысь арбитражнöй ёрдъяс вынсялöм помшуöмъяс серти инöдöн вöдитчан юалӧмъяс видлалӧм;»;

2) 4 пунктын «уджысь вештӧм,» кывъяс вежны «чинысь мездӧм да (либӧ)  уджысь вештӧм,»  кывъясӧн.

3. 42 статья гижны тадзи:

	 «42 статья.
	Ӧлӧдӧмъясӧ, дзескӧдӧмъясӧ, обязательствоясӧ да уджалан правилӧясӧ кутчысьӧм, кутшӧмъясӧс урчитӧма Коми Республикаса канму чинъясын, Коми Республикаын муниципальнӧй чинъясын уджалысь йӧзлы


Коми Республикаса канму чинын, Коми Республикаын муниципальнӧй чинын йӧзлы колӧ кутчысьны коррупциялы паныд удж збыльмӧдӧм могысь федеральнӧй оланподув оланпасъясӧн, федеральнӧй оланпасъясӧн, Коми Республикаса оланпасъясӧн, муниципальнӧй инӧда актъясӧн урчитӧм ӧлӧдӧмъясӧ, дзескӧдӧмъясӧ, обязательствоясӧ да уджалан правилӧясӧ, кодъясӧс урчитӧма федеральнӧй оланподув оланпасъясӧн, федеральнӧй оланпасъясӧн, коррупциялы паныд мунан могъясын, а найӧс торкалігӧн кывкутöны федеральнӧй оланподув оланпасъяс, федеральнӧй оланпасъяс да Россия Федерацияса мукӧд  нормативнӧй инӧда акт серти.».

4. Содтыны татшӧм 43 да  44 статьяяс:

	«43  статья.
	Чӧжӧс, эмбур да эмбур сяма обязательствояс йылысь юӧръяс быть сетӧм


1. Коми Республикаса канму чинъясын уджалысь йöз, «Коми Республикаса торъя канму чинын уджалысь йöзлы канму гарантияяс йылысь» Коми Республикаса Оланпаслöн 1 статьяса 1 пунктöн пасйöм Коми Республикаса канму чинъясын уджалысьяс кындзи, Коми Республикаын муниципальнӧй чинъясын пыр уджалысьяс быд во отчётнӧй финансӧвӧй во бӧрын локтан волöн косму тӧлысь 1 лунысь оз сёрӧнджык, а сідзжӧ чинӧ пуксьысь граждана, кодъяс кӧсйӧны уджавны Коми Республикаса индӧм чинъясын, «Коми Республикаса торъя канму чинын уджалысь йӧзлы канму гарантияяс йылысь» Коми Республикаса Оланпаслӧн 1 статьяса 1 пунктын пасйӧм Коми Республикаса канму чинъясын уджалысьяс кындзи, Коми Республикаын муниципальнӧй чинъясын пыр уджалысь сетöны аслас чӧжӧс, эмбур да эмбур сяма обязательствояс йылысь юӧръяс, а сідзжö аслас гӧтырлöн (верöслöн) да тыр арлыдтӧм челядьлöн чӧжӧс, эмбур да эмбур сяма обязательствояс йылысь юӧръяс (водзӧ — чӧжӧс, эмбур да эмбур сяма обязательствояс йылысь юӧръяс) Коми Республикаса Юралысьӧн урчитӧм форма серти.

2. Чӧжӧс, эмбур да эмбур сяма обязательствояс йылысь юӧръяс сетӧны:

1)  Коми Республикаса олӧмӧ пӧртысь власьт системаын Коми Республикаса канму чинын уджалысь морт, а сідзжӧ гражданин, коді кöсйö уджавны индӧм чинын, - Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органö;

2) Коми Республикаса канму чинын уджалысь морт, кодӧс абу индӧма  тайӧ юкӧнлӧн 1 пунктын, а сідзжӧ гражданин, коді кöсйö уджавны индӧм чинын, - чинын уджалан места серти Коми Республикаса канму органӧ;

3)  Коми Республикаын муниципальнöй чинын, а сідзжӧ гражданин, коді кöсйö уджавны индӧм чинын, - муниципальнӧй инӧда актӧн урчитӧм пӧрадок серти.

3. Чӧжӧс, эмбур да эмбур сяма обязательствояс йылысь юӧръяс, кутшӧмъясӧс сетӧма тайӧ статьяса 1 юкӧнын индӧм серти, пырӧны дзескӧдӧм позянлуна юӧрӧ.  Чӧжӧс, эмбур да эмбур сяма обязательствояс йылысь юӧръяс, кутшӧмъясӧс сетӧма тайӧ статьяса 1 юкӧн серти, пыртӧма федеральнӧй оланпас серти канму гусятор кутысь юöръясö, колӧ видзны канму гусятор йылысь Россия Федерацияса оланпастэчас серти.

4. Чӧжӧс, эмбур  да эмбур сяма обязательствояс йылысь юӧръясӧн,  кутшӧмъясӧс сетӧма тайӧ статьяса 1 юкӧн серти,  оз позь вӧдитчыны   Коми Республикаса канму чинын, Коми Республикаса муниципальнӧй чинын уджалысь мортлы мынтысьны вермӧм да сылӧн гöтырлӧн (верöслӧн) да тыр арлыдтӧм челядьлӧн мынтысьны вермӧм урчитӧм либӧ индӧм могысь ӧтйöза ӧтмунӧмъяслӧн либӧ енлы эскан либӧ мукӧд организациялӧн фондъясӧ, а сідзжӧ торъя мортлы веськыда либӧ отсасян формаӧн жертвуйтӧм (взносъяс) чукӧртӧм вылö.

5. Йӧз, кодъяс мыжаӧсь  чӧжӧс, эмбур  да эмбур сяма обязательствояс йылысь юӧръяс,  кутшӧмъясӧс сетӧма тайӧ статьяса 1 юкӧн серти,  йӧзӧ петкӧдӧмын либӧ тайӧ юӧръясӧн федеральнӧй оланпасъясӧн урчиттӧм могъясӧ вылö вӧдитчӧмын, кутасны кывкутны Россия Федерацияса оланпастэчас серти.

6. Коми Республикаса канму чинъясын уджалысь йӧзöн чӧжӧс, эмбур  да эмбур сяма обязательствояс йылысь юӧръяс,  кутшӧмъясӧс сетӧма тайӧ статьяса 1 юкӧнын индӧм серти, отчётнӧй финансӧвӧй во бöрын локтан волöн косму тӧлысь 30 лунӧдз кадколастö йӧзӧдӧны «Ӧтуввез» юӧр сетан да телекоммуникация везйын Коми Республикаса канму органъяслӧн официальнӧй сайтъясын чинын уджалан ин серти.

Коми Республикаса муниципальнöй чинъясын уджалысь йӧзӧн чӧжӧс, эмбур  да эмбур сяма обязательствояс йылысь юӧръяс,  кутшӧмъясӧс сетӧма тайӧ статьяса 1 юкӧнын индӧм серти, отчётнӧй финансӧвӧй во бӧрын локтан волöн косму тӧлысь 30 лунӧдз йӧзӧдӧны «Ӧтуввез» юӧр сетан да телекоммуникация везйын  Коми Республикаын меставывса асвеськӧдлан органъяслöн официальнӧй сайтъясын муниципальнӧй инӧда актъясӧн урчитӧм пӧрадок серти.

Сэк, кор Коми Республикаын меставывса асвеськӧдлан органлӧн абу официальнӧй сайтыс, тайö статьяса мöд абзацын индӧм юӧръяс колӧ йӧзӧдны «Ӧтуввез» юӧр сетан да телекоммуникация везйын лӧсялана муниципальнӧй юкӧнса (овмӧдчӧминса, муниципальнӧй районса) официальнӧй сайтын, а сэк, кор абу муниципальнӧй юкӧнлöн (овмӧдчӧминлöн, муниципальнӧй районлöн) официальнӧй сайт - «Ӧтуввез» юӧр сетан да телекоммуникация везйын Коми Республикаса официальнӧй сайтын (Коми Республикаса официальнӧй Ӧтуввез-портал).

7. Ставроссияса либӧ республикаса йӧзӧс юӧртанінсянь Коми Республикаса канму чинын  уджалысьлöн да сылӧн семьялӧн  чӧжӧс, эмбур  да эмбур сяма обязательствояс йылысь юӧръяс сетöм йылысь запрос воöм дырйи Коми Республикаса канму орган, кытчӧ воисны татшӧм юӧръясыс, запрос воан лунсянь  7 уджалан лунӧн  сетӧ найӧс, коран юӧръясыс кӧ абуӧсь «Ӧтуввез» юӧр сетан да телекоммуникация везлӧн  лӧсялана Коми Республикаса канму органлӧн официальнӧй сайтын (водзö – официальнöй сайт).

Республикаса муниципальнöй чинын  уджалысьлöн да сылӧн семьялӧн  чӧжӧс, эмбур  да эмбур сяма обязательствояс йылысь юӧръяс йӧзӧдӧм могысь йӧзӧс юӧртан средствояслӧн запрос серти сетан пӧрадок урчитсьӧ муницпальнӧй инӧда актъясӧн.

8. Йӧзӧдсьӧны официальнӧй сайтъясын да сетсьӧны ставроссияса да республикаса йӧзӧс юӧртан средствоясын йӧзӧдӧм вылӧ Коми Республикаса канму чинын уджалысьлӧн татшӧм чӧжӧс, эмбур  да эмбур сяма обязательствояс йылысь юӧръяс:

1) вӧрзьӧдны позьтӧм эмбур лыддьӧг, мый лоӧ Коми Республикаса канму чинын уджалысьлӧн, сылӧн гӧтырлӧн (верӧслӧн) да тыр арлыдтӧм челядьлӧн эмбурӧн, либӧ найö таöн вӧдитчӧны, эмбур сикассö, ыдждасö да странасö, кöні быдöн на пиысь лоö, индӧмӧн;

2) транспорт средство лыддьӧг,  мый пырӧ Коми Республикаса канму чинын уджалысь мортлӧн, сылӧн гӧтырлӧн (верӧслӧн) да тыр арлыдтӧм челядьлӧн эмбурö, налысь сикас да марка индӧмӧн;

3)   Коми Республикаса канму чинын уджалысь мортлӧн, сылӧн гӧтырлӧн (верӧслӧн) да тыр арлыдтӧм челядьлӧн декларируйтöм вося чӧжӧс.

Коми Республикаса канму чинын уджалысьлӧн решение (гижӧда шыӧдчӧм) серти  сылöн чӧжӧс, эмбур да эмбур сяма обязательствояс йылысь декларируйтöм вося чӧжӧсыс официальнӧй сайтын индыссьӧ чöжöс сикасъяс да (либӧ) источникъяс вылö юклӧмӧн. 

9.  Официальнӧй сайтъясын да ставроссияса да республикаса йӧзӧс юӧртан средствоясын йӧзӧдӧм вылӧ чӧжӧс, эмбур  да эмбур сяма обязательствояс йылысь йöзöдöм юöръясын оз позь индыны:

1) Коми Республикаса канму чинын уджалысь мортлӧн, сылӧн гӧтырлӧн (верӧслӧн) да тыр арлыдтӧм челядьлӧн чöжöс йылысь, эмбур йылысь, мый индöм йӧзлы лоӧ асэмбурӧн, да эмбур сяма налöн обязательствояс йылысь мукӧд юӧр (тайӧ статьяса 8 юкӧнын индӧмъяс кындзи);

2) Коми Республикаса канму чинын уджалысь мортлӧн гӧтырлысь (верӧслысь), челядьлысь да семьяö мукöд пырысьлысь персональнӧй юӧръяс;

3) юöръяс, мый серти позьö тöдмавны Коми Республикаса канму чинын уджалысь мортлысь, сылӧн гӧтырлысь (верӧслысь), челядьлысь да семьяӧ мукӧд пырысьяслысь олан местасӧ, пошта инпассӧ, телефонсӧ да коммуникацияса мукӧд средство;

4) юӧръяс, мый серти позьӧ тӧдмавны вӧрзьӧдны позьтӧм эмбурлысь ин, мый лоö Коми Республикаса канму чинын уджалысь мортлӧн, сылӧн гӧтырлӧн (верӧслӧн), челядьлӧн да семьяӧ мукӧд пырысьлӧн, либö найӧ таöн вӧдитчӧны;

5) юӧр, мый лоӧ канму гусяторйöн либӧ паськöда йӧзöдны позьтӧмторйöн.

10. Коми Республикаса канму чинын уджалысь мортлöн чöжöс,  эмбур да эмбур сяма обязательствояс йылысь юӧръяслöн збыльлун да тырвыйӧлун серти,  кутшӧмъясӧс сетӧма тайӧ статьяса 1 юкӧнын индӧм Коми Республикаса канму чинын уджалысь йöзöн, гражданаӧн, кодъяс кöсйöны уджавны индӧм чинъясын, а сідзжӧ тайӧ йӧзӧн öлöдöмъясö, дзескӧдӧмъясӧ, обязательствоясӧ, уджалан правилӧясӧ кутчысьӧм серти, кутшöмъясӧс урчитӧма Россия Федерацияса нормативнӧй инӧда актъясӧн коррупциялы паныд удж нуöдӧм могысь, прӧверкаыс нуӧдсьӧ Коми Республикаса Юралысьӧн урчитӧм пӧрадок серти, мӧдтор кӧ абу урчитӧма федеральнӧй оланпасъясӧн да Коми Республикаса оланпасъясӧн.

Коми Республикаса муниципальнöй чинын уджалысь мортлöн чöжöс,  эмбур да эмбур сяма обязательствояс йылысь юӧръяслöн збыльлун да тырвыйӧлун серти,  кутшӧмъясӧс сетӧма тайӧ статьяса 1 юкӧнын индӧм Коми Республикаса муниципальнöй чинын уджалысь йöзöн, гражданаӧн, кодъяс кöсйöны уджавны индӧм чинъясын, а сідзжӧ тайӧ йӧзӧн öлöдöмъясö, дзескӧдӧмъясӧ, обязательствоясӧ, уджалан правилӧясӧ кутчысьӧм серти, кутшöмъясӧс урчитӧма Россия Федерацияса нормативнӧй инӧда актъясӧн коррупциялы паныд удж нуöдӧм могысь, прӧверкаыс нуӧдсьӧ муниципальнöй правовöй актъясöн урчитöм пöрадок серти.

	44 статья.
	Коми Республикаса канму чинъясын, Коми Республикаын муниципальнöй чинъясын уджалысь йӧзӧс уджысь вештöм (чинысь мездöм) дöверие воштöмкöд йитöдын


1. Коми Республикаса канму чинын, Коми Республикаын муниципальнöй  чинын уджалысь мортöс вештöны уджысь (мездöны чинысь) дöверие воштöмкöд йитöдын «Коррупциялы паныд удж йылысь» федеральнöй оланпасын урчитöм лоöмторъяс дырйи, мöдтор кö абу индöма федеральнöй оланпасöн.

2. Дöверие воштöмкöд йитöдын уджысь вештöм (чинысь мездöм) йылысь решение примитö:

1) Коми Республикаса канму чинъясын уджалысь йöз серти, кодъясöс индö чинö да мездö чинысь Коми Республикаса Юралысь, - Коми Республикаса Юралысь Коми Республикаса Юралысьöн урчитöм пöрадок серти;

2) Коми Республикаса канму чинъяс уджалысь йöз серти, кодъясöс индӧ чинö да мездӧ  чинысь Коми Республикаса Каналан Сöвет, - Коми Республикаса Каналан Сöвет Коми Республикаса Каналан Сöветöн урчитöм пöрадок серти;

3) Коми Республикаын мутас бöрйысян комиссияясса веськöдлысьяс серти – Коми Республикаса бöрйысян комиссия Коми Республикаса Бöрйысян комиссияӧн урчитöм пöрадок серти;

4) Коми Республикаын муниципальнöй чинъясын уджалысь йöз серти,- муниципальнöй инöда актъясöн урчитöм пöрядок серти.

3. Дöверие воштöмкöд йитöдын уджысь вештöны (чинысь мездöны)  тöлысьысь оз сёрöнджык сійö лунсянь, кор воис Коми Республикаса канму чинын, Коми Республикаын муниципальнöй чинын уджалысь мортöн коррупционнöй инöдъяс торкалöм йылысь юöр, татчö оз пыр индöм мортлöн недыр кадся уджавны вермытöмлун, сылöн отпуск кад,  пыдди пуктана мукöд помка вöсна служба (удж) вылын абулун, а сідзжö прöверка нуöдан да материалъяс видлалан кад. Та дырйи дöверие воштöмкöд йитöдын уджысь вештӧны (чинысь мездöны) коррупционнöй инöд торкöм лун бöрын квайт тöлысьысь оз  сёрöнджык.».

2 статья

        Пыртны «Коми Республикаса чина йöз да олöмö пöртан власьт органъяс йылысь» Коми Республикаса Оланпасö (Коми Республикаса канму власьт органъясса нормативнöй актъяслöн ведомосьтьяс, 2006, 3 №, 4300 ст.; 9 №, 4543 ст.; 2007, 2 №, 4707 ст.; 8 №, 4929 ст.; 12 №, 5271 ст.; 2008. 2 №, 5 ст.; 6 №, 271 ст.; 11 №, 600 ст.; 2009, 7 №, 82 ст.; 16 №, 259 ст.; 33 №, 605 ст.; 49 №, 995 ст.; 2010, 16 №, 300 ст.; 24 №, 568 ст.; 37 №, 840 ст.; 2011, 5 №, 97 ст.; 14 №, 344 ст.; 37 №, 968 ст.) татшöм вежсьöмъяс:

4 статья киритны.

3 статья

Пыртны «Коми Республикаса торъя канму чинын уджалысь йöзлы канму гарантияяс йылысь» Коми Республикаса Оланпасö (Коми Республикаса канму власьт органъяслöн индöд-тшöктöмъяс, 2006, 11 №, 4601 ст.; 2007, 1 №, 4658 ст.; 2008, 5 №, 205 ст.; 211 ст.; 9 №, 412 ст.; 11 №, 599 ст.; 2009, 7 №, 83 ст.; 11 №, 173 ст.; 17 №, 284 ст.; 21 №, 366 ст.; 2010, 5 №, 62 ст.; 24 №, 568 ст.; 569 ст.; 37 №, 840 ст.; 44 №, 1019 ст.; 2011, 5 №, 97 ст.; 14 №, 344 ст.; 47 №, 1337 ст.) татшöм вежсьöмъяс: 

1. 91 статья гижны тадзи:

	«91 статья.
	Коми Республикаса канму чинын уджалысь морткöд йитчöм дзескöдöмъяс 


1. Коми Республикаса Юралысь вылö инмöны дзескöдöмъяс, кутшöмъясöс урчитöма Россия Федерацияса Веськöдлан котырö пырысьяслы.

2. Коми Республикаса канму чинын уджалысьлы, тайö Оланпаслöн 1 статьяса 1 – 7 пунктъясын пасйöм Коми Республикаса канму чинъясын уджалысьяс кындзи, инмöны «Коррупциялы паныд удж йылысь» Федеральнöй оланпасöн да мукöд федеральнöй оланпасъясöн урчитöм дзескöдöмъяс.».

2. Содтыны татшöм 93 статья:                         

	93 статья.
	Чöжöс, эмбур, эмбур сяма обязательствояс йылысь юöръяс канму чинын уджалысь мортöн сетöм 


1.  Коми Республикаса Юралысь сетö аслас чöжöс, эмбур да эмбур сяма обязательствояс йылысь, а сідзжö аслас гöтырлысь (верöслысь) да тыр арлыдтöм челядьлысь чöжöс, эмбур да эмбур сяма обязательствояс  йылысь юöръяс Россия Федерацияса Президентöн урчитöм пöрадок серти.

2. Коми Республикаса канму чинын уджалысь, тайö Оланпаслöн 1 статьяса 1 – 7 пунктъясын пасйöм Коми Республикаса канму чинъясын уджалысьяс кындзи, сетö чöжöс, эмбур да эмбур сяма обязательствояс  йылысь, а сідзжö аслас гöтырлысь (верöслысь) да тыр арлыдтöм челядьлысь чöжöс, эмбур да эмбур сяма обязательствояс  йылысь юöръяс «Коми Республикаын коррупциялы паныд удж йылысь» Коми Республикаса оланпасын индöм серти».

3. Коми Республикаса канму чинъясын уджалысьяс, кодъясöс индöма  тайö Оланпаслöн 1 статьяса 2 - 7 пунктъясын, сетöны чöжöс, эмбур да эмбур сяма обязательствояс йылысь, а сідзжö аслас гöтырлысь (верöслысь) да тыр арлыдтöм челядьлысь чöжöс, эмбур да эмбур сяма обязательствояс  йылысь юöръяс «Коми Республикадӧн Каналан Сöветса депутатлӧн статус йылысь» Коми Республикаса Оланпас серти.».

4 статья

Пыртны «Коми Республикаын морт инӧдъяс торъя дорйысь йылысь» Коми Республикаса Оланпасö (Коми Республикаса канму власьт органъяслöн индöд-тшöктöмъяс, 2002, 6 №, 1994 ст.; 2006, 9 №, 4540 ст.; 12 №, 4638 ст.; 2008, 4 №, 133 ст.; 2009, 16 №, 266 ст.) татшöм вежсьöм:

8 статья киритны.

5 статья

Лыддьыны вынтöмöн:

1) «Коми Республикаса канму чинын уджавны кöсйысь гражданаöн да Коми Республикаса канму чинын уджалысь йöзöн чöжöс йылысь, эмбур да эмбур сяма обязательствояс йылысь юöр сетöм йылысь да индöм юöръяссö Коми Республикаса канму органъяслöн «Ӧтуввез» юöр сетан да телекоммуникационнöй везлöн официальнöй сайтъясын йöзöдöм йылысь» Коми Республикаса 2009 во кöч тöлысь 30 лунся 74-РЗ №-а Оланпас (Коми Республикалöн канму власьт органъяслöн индöд-тшöктöмъяс, 2009, 33 №, 599 ст.);

2) «Юöр, юöра технологияяс да юöр видзöм йылысь» Федеральнöй оланпас примитöмкöд йитöдын Коми Республикаса öткымын  оланпастэчас актö вежсьöмъяс пыртöм йылысь» Коми Республикаса 2011 во öшым тöлысь 5 лунся 135-РЗ №-а Оланпаслöн 11 статья (Коми Республикаса канму власьт органъяслöн индöд-тшöктöмъяс, 2011, 48 №, 1370 ст.).

6 статья.

1. Тайö Оланпасыс вынсялö сійöс официальнöя йöзöдöм бöрын дас лун кольöм мысти.

2. Примитны  Коми Республикаса Юралысьлы да Коми Республикаса Веськöдлан котырлы нормативнöй инöда актъяс, кутшöмъяс пӧртасны олӧмӧ тайö Оланпассӧ.

   Коми Республикаса Юралысь                                                             В. Гайзер

  Сыктывкар

